
ப�ொறுப்பல்ல: இந்தச் செய்தித்தாளில் பிரசுரம் ஆகியுள்ள 
விளம்பரங்களின் அடிப்படையில் செயல்படுமுன், அவற்றில் 
உள்ள தகவல்கள் சரியானவைதானா என்பதை ப�ோதுமான 
அளவு விசாரித்து சரிபார்த்துக்கொள்ளுமாறு வாசகர்கள் 
கேட்டுக்கொள்ளப்படுகிறார்கள். விளம்பரங்கள்/ விளம்பரதாரர் 
/ அவர்களின் தயாரிப்புகள் / சேவைகள் ப�ோன்றவற்றின் 
நம்பகத்தன்மைக்கு இந்தச் செய்தித்தாளின் உரிமையாளரும் 
பதிப்பாளருமான கஸ்தூரி & சன்ஸ் லிமிடெட் / கே.எஸ்.எல். 
மீடியா லிமிடெட் உத்தரவாதம் அளிக்கவில்லை. இந்தச் 
செய்தித்தாளில் வெளியாகும் விளம்பரங்களால் ஏதேனும் 
சேதம் அல்லது இழப்பு ஏற்படும் பட்சத்தில், இந்தச் செய்தித் 
தாளின்/ மேற்சொன்ன நிறுவனங்களின் உரிமையாளர், 
பதிப்பாளர், அச்சிடுவ�ோர், ஆசிரியர், இயக்குநர்கள், ஊழியர் 
கள் ஆகிய�ோர் எந்தச் சூழலிலும் எந்த வகையிலும் அதற்குப் 
ப�ொறுப்பாகமாட்டார்கள்.

படைப்புகளை அனுப்புவ�ோர் பிரதி எடுத்துவைத்துக்கொண்டு 
அனுப்பவும். பிரசுரமாகாதவற்றைத் திரும்ப அனுப்ப இயலாது.

குமரி கடல் பகுதியில் நிலவும் காற்றழுத்த தாழ்வு

தூத்துக்குடி துறைமுகத்தில் 3-ம் எண் எச்சரிக்கை கூண்டு 
hh பரவலாக சாரல் மழை, விசைப்படகுகளுக்கு ஓய்வு

zzதூத்துக்குடி
குமரிக் கடல் பகுதியில் நிலவும்  
காற்றழுத்த தாழ்வு மண்டலம் 
காரணமாக தூத்துக்குடி 
மாவட்டத்தில் நேற்று பரவலாக 
சாரல் மழை பெய்தது. தூத்துக்குடி 
வஉசி துறைமுகத்தில் 3-ம் எண் 
எச்சரிக்கை கூண்டு ஏற்றப்பட்டது. 
விசைப்படகு மீனவர்கள் கடலுக்கு 
மீன்பிடிக்க செல்லவில்லை.

வங்கக்கடலில் நிலவிய 
காற்றழுத்த தாழ்வு மண்டலம் 
நேற்று அதிகாலையில் இலங்கை 
யில் கரையை கடந்தது. இந்த 
தாழ்வு மண்டலம் தென்மேற்கு 
திசையில் நகர்ந்து குமரிக்கடல் 
மற்றும் அதனை ஒட்டிய மன்னார் 
வளைகுடா பகுதிகளில் இன்று 
(பிப.3) நிலவக்கூடும் என்று 
வானிலை ஆய்வு மையம் தெரிவித் 
துள்ளது. இதனால் தூத்துக்குடி, 
நெல்லை, கன்னியாகுமரி உள்ளிட்ட 
தென்தமிழக மாவட்டங்களில் 
கனமழை பெய்யும் என்றும், 

தென் தமிழக கடல�ோர பகுதிகள், 
மன்னார் வளைகுடா மற்றும் 
குமரிக்கடல் பகுதிகளில்  மணிக்கு 
40 முதல் 50 கில�ோ மீட்டர் 
வேகத்திலும், இடையிடையே 
55 கில�ோ மீட்டர் வேகத்திலும் 
சூறாவளிக்காற்று வீசும், எனவே 
அந்த பகுதிகளுக்கு மீனவர்கள் 

மீன்பிடிக்க செல்ல வேண்டாம் 
என்றும் வானிலை ஆய்வு மையம் 
எச்சரிக்கை விடுத்துள்ளது.

இதையடுத்து தூத்துக்குடி 
மாவட்டத்தில் நேற்று காலை 
முதல் வானம் மேகமூட்டமாக 
காணப்பட்டது. பகல் நேரத்திலும் 
குளிராக இருந்தது. 

மேலும் காலை முதல் பலத்த 
காற்று வீசியது. இதனால் 
வாகன ஓட்டிகள் மிகுந்த சிரமப் 
பட்டனர். 

மாவட்டத்தின் பெரும் 
பாலான பகுதிகளில் அவ்வப்போது 
லேசான சாரல் மழை பெய்தது. 
இதமான சூழல் நிலவியது. 
வானிலை ஆய்வு மைய எச்சரிக் 
கையை த�ொடர்ந்து, நேற்று 3-வது 
நாளாக தூத்துக்குடியில் விசைப் 
படகுகள் கடலுக்கு மீன்பிடிக்க 
செல்லவில்லை. மீன்பிடித் துறை 
முகத்தில் உள்ள 245 விசைப் 
படகுகளும் கரையில் நிறுத்தி 
வைக்கப்பட்டிருந்தன.

காற்றழுத்த தாழ்வு மண்டலம் 
குமரிக்கடல் பகுதிக்குள் 
நுழைந்துள்ளது குறித்து கப்பல்கள் 
மற்றும் மீன்பிடி படகுகளுக்கு 
எச்சரிக்கை விடுக்கும் வகையில் 
தூத்துக்குடி வஉசி துறைமுகத்தில் 
நேற்று 3-ம் எண் புயல் எச்சரிக்கை 
கூண்டு ஏற்றப்பட்டது.

ÏÏ குமரிக் கடல் பகுதியில் நிலவும் காற்றழுத்த தாழ்வு மண்டலத்தால் 
தூத்துக்குடி மீன்பிடித் துறைமுகத்தில் விசைப்படகுகள் கடலுக்கு 
மீன்பிடிக்க செல்லாமல் கரையில் நிறுத்தப்பட்டிருந்தன.   படம்: என்.ராஜேஷ்

தூத்துக்குடி மாவட்டத்தில்

காணாமல் ப�ோன 95 செல்போன்கள் மீட்பு
z இதுவரை 775 செல்போன்கள் உரியவர்களிடம் ஒப்படைப்பு

மத்திய அரசின் நிதி நிலை அறிக்கை

 நிலையான வளர்ச்சிக்கு துணைபுரியும்
hh தூத்துக்குடி வர்த்தக சங்கங்கள் வரவேற்பு

zzதூத்துக்குடி
மத்திய அரசின் 2023- 2024-ம் ஆண்டுக்கான 
பட்ஜெட்டை தூத்துக்குடி வர்த்தக சங்கங்கள் 
வரவேற்றுள்ளன. தூத்துக்குடி இந்திய வர்த்தக 
தொழில் சங்க செயலாளர் டி.ஆர்.க�ோடீசுவரன் 
வெளியிட்டுள்ள அறிக்கை:

மத்திய அரசின் பட்ஜெட்டை இந்திய வர்த்தக 
த�ொழிற்சங்கம் வரவேற்கிறது. இந்த பட்ஜெட் 
சமநிலையானது.  ஒரு டிரில்லியன் டாலர் 
டிஜிட்டல் ப�ொருளாதாரத்தை அடைவதில் 
மற்றொரு படியாக இருக்கும். விவசாயம், 
உள்கட்டமைப்பு, சிறு, குறு த�ொழில்கள், நடுத்தர 
வர்க்கத்தினருக்குத் தேவையான வருமான வரிச் 
சலுகைகளை வழங்குவதில் முக்கிய கவனம் 
செலுத்தி, நிலையான வளர்ச்சியை அதிகரிக்க 
தெளிவான உறுதிப்பாட்டை பட்ஜெட் உறுதி 
செய்துள்ளது.

மீனவர்கள், மீன் விற்பனையாளர்கள் மற்றும் 
குறு மற்றும் சிறு த�ொழில் முனைவ�ோர்களின் 
செயல்பாடுகளை மேலும் ஊக்கப்படுத்தவும், 
மதிப்புச் சங்கிலித் திறனை மேம்படுத்தவும், 
சந்தையை விரிவுபடுத்தவும், ரூ.6 ஆயிரம் 
க�ோடி முதலீட்டுடன், பிரதமர் மத்ஸ்ய சம்பதா 
ய�ோஜனாவின் புதிய துணைத் திட்டம் 
அறிவிக்கப்பட்டுள்ளது.

மூத்த குடிமக்கள் சேமிப்பு திட்டத்தில் 
வைப்புத்தொகை ரூ.15 லட்சத்தில் இருந்து 
ரூ.30 லட்சமாக உயர்த்தப்பட்டு உள்ளது.
ஆகிய திட்டங்கள் வரவேற்கத்தக்கது எனத் 
தெரிவிக்கப்பட்டுள்ளது.

அகில இந்திய வர்த்தக த�ொழில் சங்கம்:  
தூத்துக்குடி அகில இந்திய வர்த்தக த�ொழில் 
சங்க தலைவர் டி.ஆர்.தமிழரசு வெளியிட்டுள்ள 
அறிக்கை: மத்திய அரசு தாக்கல் செய்துள்ள 
பட்ஜெட்டில்  சிறு, குறு தொழில் முனைவ�ோருக்கு

கடன் உத்திரவாதம் ரூ.9 ஆயிரம் க�ோடி 
ஒதுக்கி இருப்பதும், கடனுக்கான வட்டி 
விகிதத்தை குறைத்திருப்பதும் மகிழ்ச்சி 
அளிக்கிறது.

மீனவர்கள் நலனுக்கான ரூ.6 ஆயிரம் க�ோடி 
துணைத்திட்டம், சிறு தானியங்களுக்கான 
சேமிப்பு கிடங்கு செயல்படுத்துவது, நகர்ப்புற 
உட்கட்டமைப்புக்கு ரூ.10 ஆயிரம் க�ோடி 
ஒதுக்கி இருப்பது, ரயில்வே திட்டத்துக்கு முதன் 
முறையாக ரூ.2.40 லட்சம் க�ோடி ஒதுக்கியிருப்பது  
வரவேற்கத்தக்கது. ஏகலைவன் பள்ளிக்கூட 
திட்டத்தின் கீழ் ஆசிரியர்கள் நியமனம் செய்வது, 
30 சர்வதேச திறன் இந்தியா மையங்கள் 
திட்டத்தில் மாணவர்கள் பயன்பெற இருப்பது,  
பெண்களுக்கான சிறப்பு சேமிப்பு திட்டம் 
அமல்படுத்தப்பட்டு இருப்பது வரவேற்கத்தக்கது.

செல்போன், டிவி. ப�ோன்ற சில முக்கிய 
மின்சாதனங்களுக்கு வரிகுறைப்பு செய்திருப்பது 
வரவேற்கத்தக்கது. 5ஜி சேவைக்கான 
ஆய்வகங்களை த�ொடங்குவதன் மூலம் 
ப�ொறியியல் மாணவர்களுக்கு வேலை கிடைக்க 
வாய்ப்பு உள்ளது. ப�ொதுவாக மத்திய அரசின் 
பட்ஜெட் வரவேற்கத்தக்கதாக அமைந்துள்ளது 
எனத்  தெரிவிக்கப்பட்டுள்ளது.

எச்ஐவி, காச ந�ோயாளிகளுக்கு சத்துணவு வழங்கல்
zzதூத்துக்குடி

தூத்துக்குடி மாவட்ட தேசிய காச 
ந�ோயகற்றும் திட்டம் வல்லநாடு காச 
ந�ோய் பிரிவு சார்பில் எச்ஐவி மற்றும் 
காச ந�ோயால் பாதிக்கப்பட்டவர் 
களுக்கு சத்துணவு வழங்கும் 
நிகழ்ச்சி வல்லநாடு அரசு ஆரம்ப 

சுகாதார நிலையத்தில் வைத்து 
நேற்று நடைபெற்றது.

நிகழ்ச்சிக்கு வட்டார மருத்துவ 
அலுவலர் மு.சுந்தரி தலைமை வகித் 
தார். சித்த மருத்துவ அலுவலர் 
செல்வகுமார் முன்னிலை வகித் 
தார். முதுநிலை சிகிச்சை மேற் 

பார்வையாளர் அ.அப்துல் ரஹீம் 
ஹீரா வரவேற்றார். எச்ஐவி, 
காச ந�ோயால் பாதிக்கப்பட்ட 
வர்களுக்கான சத்துணவை அத் 
துறையை சார்ந்த நம்பிக்கை மைய 
ஆற்றுப்படுத்துநர் அய்யம்மாளிடம் 
வட்டார மருத்துவ அலுவலர் சுந்தரி 

வழங்கினார். 
ஆய்வக நுட்புநர் ராஜேஸ்வரி, 

மருத்துவமனை பணியாளர் 
வேம்பன் உள்ளிட்டோர் கலந்து 
க�ொண்டனர்.  சித்த மருத் துவ 
மருந்தாளுநர் வெங்கடேசன் நன்றி 
கூறினார்.

குரூப் 2 இலவச மாதிரி தேர்வு
zzதூத்துக்குடி

தூத்துக்குடி மாவட்ட மைய நூலகர் மா.ராம்சங்கர் 
வெளியிட்டுள்ள செய்திக் குறிப்பு: தூத்துக்குடி 
மாவட்ட மைய நூலகமும், க�ோவில்பட்டி துளிர் ஐஏஎஸ் 
அகாடமியும் இணைந்து தூத்துக்குடி டூவிபுரம் 9-வது 
தெருவில் அமைந்துள்ள மாவட்ட மைய நூலகத்தில் 
வைத்து வரும் 15.02.2023  மற்றும் 20.02.2023 அன்று 
காலை 10 மணிக்கு டிஎன்பிஎஸ்சி குரூப்-2 பிரதான 
தேர்வுக்கான இலவச மாதிரி தேர்வை நடத்தவுள்ளன. 
இந்த மாதிரி தேர்வில் பங்குபெற விரும்புபவர்கள் 
9444206805, 9444206905 ஆகிய செல்போன் எண் 
களில் த�ொடர்பு க�ொண்டு பெயர்களை பதிவு செய்து 
க�ொள்ள வேண்டும் எனத் தெரிவிக்கப்பட்டுள்ளது.

ÏÏ தூத்துக்குடியில் சைபர் கிரைம் ப�ோலீஸாரால் மீட்கப்பட்ட 
செல்போன்களை உரிமையாளர்களிடம் ஒப்படைத்து எஸ்பி  
எல்.பாலாஜி சரவணன் பேசினார். உடன் ஏடிஎஸ்பி 
கார்த்திகேயன்.

ÏÏ டி.ஆர்.க�ோடீஸ்வரன் ÏÏ டி.ஆர்.தமிழரசு

ஸ்டூடிய�ோ பூட்டை உடைத்து  
கேமரா, ப�ொருட்கள் திருட்டு

தூத்துக்குடி அருகே உள்ள தெற்கு சங்கரப்பேரியை 
சேர்ந்தவர் மகேஷ் (43). இவர், தூத்துக்குடி எட்டயபுரம் 
சாலை மாப்பிள்ளையூரணி விலக்கு பகுதியில் ஸ்டூடிய�ோ 
நடத்தி வருகிறார். இவர் நேற்று  காலையில் வந்த ப�ோது, 
கடையின் பூட்டு உடைக்கப்பட்டு கிடந்தது. இதனால் 
அதிர்ச்சி அடைந்த மகேஷ், கடைக்குள் சென்று பார்த்த 
ப�ோது கடையில் இருந்த ரூ.2.40 லட்சம் மதிப்புள்ள 
கேமரா, பிளாஷ், பேட்டரி சார்ஜர், லென்ஸ் உள்ளிட்ட 
ப�ொருட்களை மர்ம நபர்கள் திருடிச் சென்றிருப்பது 
தெரியவந்தது. 

இதுகுறித்த புகாரின் பேரில் தூத்துக்குடி சிப்காட் 
காவல் உதவி ஆய்வாளர் ஹென்சன் பவுல்ராஜ் சம்பவ 
இடத்துக்கு சென்று  விசாரணை நடத்தினார். இதே 
ப�ோல் முத்தையாபுரத்தில் உள்ள ஒரு ஸ்டூடிய�ோவிலும் 
மர்ம நபர்கள் கேமராவை திருடி சென்றுள்ளனர்.

நகராட்சி அதிகாரியை பணி செய்யவிடாமல் 
தடுத்ததாக 6 பேர் மீது வழக்கு 

க�ோவில்பட்டியில் நகராட்சி அதிகாரியை பணி 
செய்யவிடாமல் தடுத்ததாக 6 பேர் மீது ப�ோலீஸார் 
வழக்குப்பதிவு செய்துள்ளனர்.

க�ோவில்பட்டி நகராட்சிக்கு உட்பட்ட பசும்பொன் 
உ.முத்துராமலிங்க தேவர் தினசரி சந்தைக்கு நகராட்சி 
வருவாய் ஆய்வாளர் தலைமையிலான அதிகாரிகள் 
சென்று வாடகை பாக்கி செலுத்தாத 3 கடைகளை மூடி 
சீல் வைத்தனர். அப்போது அங்கு திரண்ட வியாபாரிகள் 
மற்றும் பல்வேறு அமைப்பினர் எதிர்ப்பு தெரிவித்து, அதி 
காரிகளிடம் வாக்குவாதத்தில் ஈடுபட்டனர். அவர்களுக் 
குள் தள்ளுமுள்ளு ஏற்பட்டது. தகவல் அறிந்து அங்கு 
வந்த கிழக்கு காவல் நிலைய ப�ோலீஸார் பேச்சுவார்த்தை 
நடத்தி, வியாபாரிகளை கலைந்து ப�ோக செய்தனர். சீல் 
வைக்கப்பட்ட 3 கடைகளும் திறக்கப்பட்டன.

இந்நிலையில், கிழக்கு காவல் நிலையத்தில் நகராட்சி 
ஆணையாளர் (ப�ொறுப்பு) எஸ்.பார்த்தசாரதி அளித்துள்ள 
புகாரின்பேரில், தினசரி சந்தை குத்தகைதாரர்களான 
சின்னமாடசாமி, குமார், செல்வம், எஸ்.எஸ்.சுரேஷ், 
தமிழரசன், பாலமுருகன் ஆகிய 6 பேர் மீது அரசு பணி 
செய்யவிடாமல் தடுத்தல், பணியாளர்களை அவதூறாக 
பேசி தாக்கியது உள்ளிட்ட பிரிவுகளின் கீழ் ப�ோலீஸார் 
வழக்குப்பதிவு செய்தனர். 

காலாவதியான  உரிமத்துடன் இயங்கிய 
பேக்கரி, மளிகை கடைக்கு ‘சீல்’ 

உணவு பாதுகாப்புத் துறையின் மாவட்ட நியமன அலு 
வலர் மருத்துவர் ச.மாரியப்பன் தலைமையில், புதூர் மற் 
றும் விளாத்திகுளம் ஒன்றிய உணவு பாதுகாப்பு அலுவலர் 
சிவக்குமார் அடங்கிய குழுவினர் நேற்று வேம்பாரில் 
ஆய்வு நடத்தினர். ஒரு பேக்கரி உணவு பாதுகாப்பு 
உரிமம் காலாவதியான பின்னரும் த�ொடர்ந்து இயங்கி 
வருவது கண்டறியப்பட்டது.  அந்த பேக்கரியில் உரிய 
லேபிள் விவரங்களின்றி விற்பனைக்கு வைக்கப்பட்டிருந்த 
பிரட்,  சேவு உள்ளிட்ட 30 கில�ோ உணவுப் ப�ொருட்கள் 
பறிமுதல் செய்யப்பட்டன. மேலும்,  ப�ொதுமக்களின் 
ப�ொது சுகாதார நலனுக்கு ஊறுவிளைவிக்கும் வகையில் 
அதீத சுகாதாரக் குறைபாடுகள் காணப்பட்டதால்  அந்த  
பேக்கரிக்கு சீல் வைக்கப்பட்டது.  இதுப�ோல் காலாவதி 
யான உணவு பாதுகாப்பு உரிமத்துடன் இயங்கிவந்த ஒரு 
மளிகைக் கடையும் மூடப்பட்டது.

zzதூத்துக்குடி
தூத்துக்குடி மாவட்டத்தில் பல்வேறு காவல் 
நிலையங்களில் செல்போன் காணாமல் ப�ோனதாக 
பெறப்பட்ட மனுக்கள் த�ொடர்பாக   சைபர் குற்றப்பி 
ரிவு ப�ோலீஸார் தனிப்படை அமைத்து விசாரணை நடத்தி 
செல்போன்களை மீட்க நடவடிக்கை எடுக்குமாறு எஸ்பி 
எல்.பாலாஜி சரவணன் உத்தரவிட்டார். 

அதன்பேரில் சைபர் கிரைம் ஆய்வாளர் சிவசங்கரன் 
தலைமையிலான தனிப்படை  ப�ோலீஸார், காணாமல் 
ப�ோன செல்போன்கள் எங்கெங்கு உள்ளன என்பதை அவற் 
றின் ஐஎம்இஐ எண்ணை வைத்து கண்டு பிடித்து, 
சம்பந்தப்பட்ட காவல் நிலையங்களுக்கு தெரிவித்து 
அவற்றை பறிமுதல் செய்தனர். அவ்வாறு பறிமுதல் 
செய்யப்பட்ட 680 செல்போன்கள் ஏற்கெனவே அவற்றின்  
உரிமையாளர்களிடம் ஒப்படைக்கப்பட்டுள்ளன.

இதன் த�ொடர்ச்சியாக தற்போது சைபர் கிரைம் குற்றப் 
பிரிவு தனிப்டையினர் தீவிர விசாரணை நடத்தி மேலும் 
ரூ.11.50 லட்சம்  மதிப்புள்ள 95 செல்போன்களை கண்டு 
பிடித்துள்ளனர். இந்த செல்போன்களை உரியவர்களிடம் 
ஒப்படைக்கும் நிகழ்வு மாவட்ட காவல் கண்காணிப்பாளர் 
அலுவலகத்தில் நேற்று நடைபெற்றது. செல்போன்களை 
அதன் உரிமையாளர்களிடம் ஒப்படைத்து எஸ்.பி., 
பேசியதாவது: செல்போன்களை பயன்படுத்தும்போது மிகவும் 
கவனமாக கையாளவேண்டும். பள்ளி குழந்தைகள் செல் 
ப�ோனில் ஆன்லைன் வகுப்பு பயிலும் ப�ோது அவற்றை 
கட்டுப்பாடுடன் கையாள்வதை பெற்றோர்கள் கவனிக்க 
வேண்டும். குழந்தைகள் பயன்படுத்தும் ஸ்மார்ட்போனுக்கு 
லாக் தேவையில்லை. பெற்றோருக்கு தெரியாமல் 
குழந்தைகளுக்கு ரகசியங்கள் இருக்க வேண்டிய 

அவசியமில்லை. செல்போனில் ஆன்லைன் ரம்மி விளையாடு 
வதை முற்றிலும் தவிர்க்க வேண்டும்.  பிள்ளைகள் ஆன்லைன் 
ரம்மி விளையாடாமல் பெற்றோர்கள் கண்காணிக்க வேண் 
டும். சமூக வலைதளங்களை பயன்படுத்தும் ப�ோது மிகவும் 
கவனமாக இருக்க வேண்டும், முகம் தெரியாத நபர்களிடம் 
பழகக்கூடாது. 

வங்கியில் இருந்து பேசுவதாக கூறி ஓடிபியை 
கேட்பவர்களிடம் ஓடிபி 
எண்ணை க�ொடுக்க 
வேண்டாம்.  உங்களுக்கு 
வரும் ஓடிபியை யாரிடமும் 
பகிராதீர்கள். அதன் மூலம் 
உங்கள் பணம் ஏமாற்றப்பட்டு 
ம�ோசடி நடைபெறும். சமூக 

வலைதளங்களில் வரும் வேலை வாய்ப்பு சம்பந்தமான 
செய்திகளை நம்பி பணம் க�ொடுத்து ஏமாற வேண்டாம். 

ப�ொதுமக்கள் விழிப்புடன் செயல்பட்டு இதுப�ோன்ற குற்ற 
நிகழ்வுகளில் இருந்து தற்காத்து தங்கள் பணத்தை பாதுகாத்துக் 
க�ொள்ளுமாறு கேட்டுக் க�ொள்கிறேன் என்றார்.

மேலும் இதுவரை ரூ.79.50 லட்சம் மதிப்புள்ள 775 காணாமல் 
ப�ோன் செல்போன்களை த�ொழில் நுட்பரீதியாக கண்டு 
பிடித்த சைபர் குற்றப்பிரிவு ப�ோலீஸாரை பாராட்டினார். 
நிகழ்ச்சியில் ஏடிஎஸ்பி கார்த்திகேயன், சைபர் குற்றப் 
பிரிவு காவல் உதவி ஆய்வாளர்கள் சுதாகர், அச்சுதன் 
உள்ளிட்டோர் கலந்து க�ொண்டனர்.

rakeshh.sridhar@hindutamil.co.in


